
IZVJEŠTAJ SA SEMINARA
„Istraga, optuženje i presuđivanje koruptivnih krivičnih djela, krivičnih djela sa finansijskim elementom i krivičnih djela organizovanog kriminala“
13. februar 2019. godine, hotel „Bosna“, Banja Luka
Na osnovu Programa stručnog usavršavanja i početne obuke za 2019-u godinu, Centar za edukaciju sudija i tužilca RS je u okviru zajedničke aktivnosti sa Centrom za edikaciju FBiH i Pravosudnom komisijom Brčko Distrikt BiH i u saradnji sa USAID-om (Projekat podrške pravosuđu), 13.februara u hotel „Bosni“, organizovao radionicu na temu „Istraga, optuženje i presuđivanje koruptivnih krivičnih djela, krivičnih djela sa finansijskim elementom i krivičnih djela organizovanog kriminala“.
Edukatorice na današnjoj radionici su bile sudija Aleksandra Martinović i advokat Irisa Čevra, konsultanice USAID-ovog Projekta pravosuđa u BiH.

U prvom dijelu radionice je predstavljen novi Priručnik i Vodič kroz dobre prakse u procesuiranju koruptivnih krivičnih djela za sudije i tužioce u sklopu USAID-ovog Projekta pravosuđa u BiH na kojem su radili stručnjaci iz Bosne i Hercegovine i Sjedinjenih Američkih Država. Edukatorica Irisa Čevra je učesnike radionice upoznala sa strukturom, sadržajem i značajem Priručnika i Vodiča. Ona je istakla da je osnovni cilj ovakvog priručnika, koji je kao takav prvi ove vrste u Bosni i Hercegovini, da bude koristan alat za sudije i tužioce koji rade na predmetima korupcije, posebno za one koji se prvi put u svojoj praksi susreću sa ovom vrstom predmeta, kao i upoznavanje sa dobrim praksama procesuiranja krivičnih djela korupcije, privrednog i organizovanog kriminala.
Priručnik i Vodič kroz dobre prakse u procesuiranju koruptivnih krivičnih djela, krivičnih djela sa finansijskim elementom i krivičnih djela organizovanog kriminala bi trebao biti objavljen na web stranicama USAID-ovog Projekta pravosuđa i CEST-a RS, u februaru 2019.godine.

U nastavku, edukatorica Aleksandra Martinović je upoznala učesnike sa novijom praksom Evropskog suda za ljudska prava u vezi sa primjenom istražnih radnji. 
Nakon pauze, u okviru radionice je organizovana analiza studije slučaja uz upotrebu Priručnika, tokom koje je došlo do vrlo aktivne i zanimljive diskusije među učesnicima. Prvi studij slučaja se odnosio na predmet krivičnog djela s finansijskim elementom i korupcijom, te posebnim istražnim radnjama, drugi na predmet organizovanog kriminala, dok se u trećem analiziralo dokazivanje subjektivnog elementa i osvrt na predmete pranja novca i žalbeni postupak.
S obzirom na kompleksnost teme i probleme s kojima se suočavaju sudije i tužioci koji rade na predmetima korupcije, seminar je ocijenjen kao vrlo uspješan i koristan uz napomenu da se očekuje da će svi imati velike koristi od Priručnika i Vodiča u daljem radu. Učesnici su visokim ocjenama ocijenili i edukatorice, koje su svojim znanjem i dugogodišnjim iskustvom u ovoj oblasti, uveliko doprinjele uspješnoj realizaciji radionice, kao i izuzetno kvalitetnoj diskusiji među učesnicima. 
U Banjoj Luci, 18.2.2019. godine                                                              Podnosilac izvještaja:
      Rufa Mujičić
Viši stručni saradnik

